
ictame sobre o anteproxecto de Lei de medidas de réxime fiscal e administrativo 2002

1.- ANTECEDENTES

1.- En data 5 de febreiro tivo entrada no Consello Econdémico e Social oficio
do presidente da Xunta de Galicia remitindo, para o seu preceptivo dictame por
este organismo, o borrador do anteproxecto de Lei de medidas fiscais e de réxime
orzamentario ¢ administrativo.

2.- O texto do borrador foi enviado, nesa mesma data, 6 presidente e Os
membros da Comision Sectorial n°1: Economia, emprego e desenvolvemento terri-
torial, competente por razon da materia, para a elaboracioén da correspondente pro-
posta de Dictame. Asi mesmo, tal como establece o Regulamento de Réxime
Interno do CES, deuse conta & Comision Permanente, con data 5 de febreiro, da
entrada de solicitude de dictame.

3.- Con data 5 de febreiro, o seu presidente convoca 4 Comision Sectorial n°
1 para o xoves 7 de febreiro, co fin de inicia-los traballos de reflexion sobre a pro-
posta de dictame.

4.- A Comision Sectorial, na sua sesion 02/02, de 11 de febreiro, acorda apro-
bar por unanimidade a proposta de Dictame e a remite ¢ presidente do Consello
para a sta tramitacion.

5.- O presidente do CES, de acordo coa Comision Permanente do organismo,
convoca 6 Pleno do Consello, que na sua sesion 02/02, de 13 de febreiro, e tras
cofiece-lo texto remitido, acorda aprobar por unanimidade o seguinte

DICTAME

Sobre o anteproxecto de Lei de medidas fiscais e de réxime orzamentario e
administrativo 2002.

2.- ESTRUCTURA E CONTIDO

O anteproxecto sometido a dictame esta estructurado en tres Titulos, con
trinta e seis artigos, vintecinco Disposicions Adicionais, tres Disposicions
Transitorias, tres Disposicions Derogatorias e duas Disposicions Derradeiras. Con
este anteproxecto de Lei modificanse as seguintes leis:

* Lei 2/1998, do 8 de abril, de medidas tributarias, de réxime presupostario,
funcion publica, patrimonio, organizacion e xestion.

* Lei 4/1988, do 26 de maio, da funcién publica de Galicia.

* Lei 5/1994, do 29 de novembro, de creacion do Ente Publico Portos de
Galicia.

* Lei 8/1993, do 23 de xuio, de Augas. Administracion hidraulica.

* Lei 9/1984, do 11 de xullo, de creacion da Compania de Radiotelevision de
Galicia.

* Lei 7/1983, do 22 de xuio, das fundacions de interese galego.

* Lei 9/1993, do 8 de xullo, das confrarias de pescadores de Galicia.

* Lei 14/1985, do 23 de outubro, reguladora dos xogos e apostas.

* Lei 6/1991, do 15 de maio, de infraccions en materia de proteccion de
recursos maritimo-pesqueiros.

* Lei 3/2000, do 22 de decembro, do voluntariado de Galicia.

No Titulo I da Lei, referente 4s normas tributarias, establécense para o tramo
autonomico do Imposto sobre a renda das persoas fisicas as deduccions da cota
integra que corresponden por nacemento ou adopcion de fillos, pola existencia de
familia numerosa, e por coidado de fillos menores. Por outra banda, e coa finali-
dade de diminui-lo custo das transmisions “mortis causa”, aprobanse deduccions
no calculo da base liquidable do Imposto sobre sucesions e doazéns nos supostos
de transmisions de explotacions agrarias ou de elementos illados desa explotacion,
asi como nos casos de transmision de empresas individuais ou de negocios profe-
sionais, situados en Galicia.

En materia de taxas, modificanse, no capitulo II do Titulo I, as tarifas e as
exencions da taxa sobre rifas, tdmbolas, apostas e combinacions aleatorias, asi
como a regulamentacion da base impoiiible e os tipos de gravame e cotas fixas da
taxa sobre xogos de sorte, envite ou azar.

No Titulo II: “Normas en materia de funcion publica” incliense diversas
medidas relacionadas co persoal 6 servicio da Administracion autondmica, entre as
que destacan as modificacions da Lei 4/1988, do 26 de maio, da Funcion publica
de Galicia.

Ademais das modificacions da Lei 4/1988, incorporanse neste Titulo novi-
dades referentes 4 creacion das escalas de Inspeccion e Subinspeccion de
Consumo; 4 modificacion da escala de axentes forestais; e 4 utilizacion das espe-
cialidades de inspeccion financeira e tributaria e de xestion tributaria, das escalas
Superior de Finanzas e Técnica de Finanzas, nas especialidades superior e técnica
de Inspeccion e Xestion Financeira e Tributaria.

No Titulo IIT: “Normas de xestion e organizacion administrativa” incliense
unha serie de normas que atinxen Os diferentes sectores que integran a
Administracion publica de Galicia.

Neste Titulo incluense modificacions as seguintes Leis: Lei 5/1994, do 29 de
novembro de creacion do Ente Publico Portos de Galicia, e Lei 8/1993, do 23 de
xufo, de Augas. Administracion hidraulica.

Asi mesmo, neste Titulo abordase a creacion da Axencia para a Xestion
Integrada, Calidade e Avaliacion da Formacion Profesional, concibida como un
ente de dereito publico adscrito & Conselleria de Educacion e Ordenacion
Universitaria, para o desenvolvemento das actuaciéns descritas no seu propio
enunciado.

No que respecta as Disposicions adicionais, destaca a modificacion na Lei
9/1984, do 11 de xullo, de creacién da compafiia de Radiotelevision de Galicia,
como ente de dereito publico, coa finalidade de definir con maior precision as fun-
cions de servicio publico encomendadas, asi como as peculiaridades do control
parlamentario establecido sobre o desenvolvemento efectivo desas funcions.

Nesta mesma lifia, en orde a reforza-los mecanismos de control econdomico-
financeiro, mediante a utilizacion de auditorias externas, modificase a Lei 7/1983,
do 22 de xufio, das fundacions de interese galego, e a Lei 9/1993, do 8 de xullo,
das confrarias de pescadores de Galicia. Por ultimo, expofiense diversas modifica-
cions que afectan 4 Lei 14/1985, do 23 de outubro, reguladora dos xogos e apos-
tas.

3.- OBSERVACIONS XERAIS

1.- Resulta obrigado manifestar que o o prazo requirido no tramite de urxen-
cia para a emision de Dictame, implica unha celeridade na anélise dun texto tan
complexo como o deste Anteproxecto que vai en detrimento do resultado espera-
do da la-bor consultiva do Consello. Polo tanto, o CES quere que se tefia en conta
que a ausencia de observacions particulares a algunha norma non im-plica necesa-
riamente a conformidade co seu con-tido.

2.- O CES considera que a técnica lexislativa que supén o uso dunha lei para
regular un conxunto de materias dispares impide 6 Consello realizar unha avalia-
cion global dos textos obxecto de Dictame.

Neste senso, as modificacions puntuais da Lei 4/1988, do 26 de maio, da
Funcion Publica de Galicia, dificultan unha interpretacion global da Lei. En todo
caso, o CES considera que, nunha reforma global de dita Lei, deberia ter cabida, a
parte das modificacions puntuais necesarias, a introduccion das melloras estable-
cidas na Lei 39/1999, de 5 de novembro, de Conciliacion da Vida Laboral e
Familiar das Persoas Traballadoras.

4.- OBSERVACIONS PARTICULARES

Tendo en conta a primeira observacion xeral, o Consello Economico e Social
de Galicia considera que no anteproxecto de Lei de medidas fiscais e de réxime
orzamentario ¢ administrativo para o ano 2002 deberian contemplarse as seguintes
observacions particulares:

Art. 1.- “Imposto sobre a renda das persoas fisicas”.

Dentro dunha politica de apoio 4 natalidade, o artigo 1° establece diversas
deduccions da cota integra autonémica do imposto sobre a renda das persoas fisi-
cas que poderan facerse efectivas por nacemento de fillos ou adopcidn e nos supos-
tos de titularidade de familias numerosas e de coidado de fillos menores.

O CES considera que os mecanismos fiscais de apoio 4 natalidade, ligados
directamente a declaracion da renda, exclien 0s colectivos mais desfavorecidos
que, non sendo contribuintes con obriga de declarar por un baixo nivel de renda,
non terian posibilidade de acceder a ditas deduccions, polo que daria lugar a unha
falta de equidade no obxectivo a acadar, que € o apoio a natalidade por nacemen-
to, adopciodn e nos supostos de familia numerosa.

En consecuencia, o Consello considera que se deberian gradua-las reduc-
cions na cota integra autonémica do imposto sobre a renda das persoas fisicas en
funcién do nivel de renda dos beneficiarios, e que se deberia complementa-lo
mecanismo de medidas fiscais de apoio 6 fomento da natalidade con mecanismos
alternativos de axudas directas 0s fillos a través de prestacions sociais directas, en
proporcion & renda dos beneficiarios e cun limite de renda maximo xenérico, e
dunha rede de asistencia publica — garderias, comedores...— (Consideracion n° 19
do Informe-opinién do CES sobre o Plan de Revitalizacion Demogrdfica de
Galicia).

Por outra banda, o CES entende que as deduccions por coidado de fillos
menores deberian ser complementadas con medidas a favor das empresas que faci-
liten servicios de apoio 6s seus empregados e implementen politicas de recursos
humanos —no que respecta 4 flexibilidade de horarios e a posibilidade de reduccion
de xornada—. Enténdese tamén oportuno establecer axudas 4 substitucion do traba-
llador/a de baixa por coidado de fillos menores.

Finalmente, o CES considera que deberia estudiarse, respecto 6s requisitos
establecidos para a deduccion por coidado de fillos menores, a oportunidade de
ampliar 6s supostos de contratar o coidado dos fillos tamén a tempo parcial ou a
través de empresas dedicadas a dar ditos servicios, axustando a deduccion a cada
caso.

Art. 2.- “Reduccions na base impoiiible do imposto sobre sucesions e
doazdns”.

No artigo 2 expoiiense os casos nos que € posible optar 4 reduccion na base
impoiiible do imposto sobre sucesions e doazons nas transmisions “mortis causa’
dunha explotacion agraria e dos seus elementos, e dunha empresa individual ou un
negocio profesional.

O CES considera que deberia estudiarse dentro das circunstancias a consi-
derar como mellora desta reduccion, tanto no caso de explotacions agrarias e os
seus elementos como de empresas individuais ou negocios profesionais, a capaci-
dade de mante-lo emprego estable.

No apartado un 3 b) de dito artigo establécese que para poder practicarse a
deduccion debe concorrer a circunstancia, entre outras, de que 4 empresa indivi-
dudal, 6 negocio profesional ou 4s participacions lles sexa de aplicacion a exen-
cion regulada no apartado 8° do artigo 4 da Lei 19/1991, do 6 de xufio, do Imposto
sobre o Patrimonio, onde se dispon que a participacion do suxeito pasivo no capi-
tal debe ser 6 menos do 15% computado de forma individual.

O CES considera que, dada a estructura da empresa galega, deberia estu-
diarse a posibilidade de reduci-la dita participacion minima do 15% computada de
forma individual 6 5%, tal como ocorre noutras comunidades autdbnomas.

No apartado tres do artigo 2 estipulase que en caso de que se deixase de
cumprir algun dos requisitos que deron lugar 4 exencion do imposto, debera pagar-
se a parte do imposto que se deixou de pagar como consecuencia da deduccion asi
como os intereses de demora.

O CES considera que no caso de incumprimento dos requisitos de perma-
nencia da adquisicion ou mantemento do centro de xestiéon, domicilio fiscal ou o
dereito & exencion no Imposto sobre o Patrimonio, o pago do imposto que se dei-
xase de ingresar como consecuencia da deduccion practicada debe aplicarse o inte-
rese legal do difieiro 6 periodo transcorrido dende a data tope do ingreso inicial e
a data tope establecida na resolucion por incumprimento de ditos requisitos.

Art. 6.- “Creacion de corpos e escalas” e art. 10.- “Titulacions para o
acceso a distintas escalas”.

Nestes dous artigos expofiense modificacions da Lei 4/1988, do 26 de maio,
da Funcion Publica de Galicia, que afectan respectivamente 4 creacion de corpos
e escalas e 4s titulacions para o acceso as distintas escalas.

Nestes artigos establécese que tanto a titulacion esixida para o ingreso na
funcion publica como as titulacions requiridas para o acceso a determinadas esca-

las de conformidade co grupo no que se clasifica e a normativa vixente de aplica-
cion poderan regularse mediante Decreto.

O CES entende que a regulamentacion mediante Decreto aprobado polo
Consello da Xunta debe referirse exclusivamente &s novas titulacions e que cal-
quera modificacion das titulacions existentes deben regularse a través da modifi-
cacion da Lei 4/1998, do 26 de maio, da Funcion Publica de Galicia.

Art. 16.- “Integracion do persoal funcionario nas novas especialidades
das escalas de finanzas”.

Este artigo establece que a integracion do persoal funcionario na nova espe-
cialidade de Inspeccion e Xestion Financeira e Tributaria da escala superior de
Finanzas acreditarase mediante a expedicion da correspondente dilixencia pola
unidade de persoal da conselleria ou organismo no que preste servicio o persoal
afectado.

O CES considera correcta a integracion. No relativo 4 expedicion da “dili-
xencia” pola unidade de persoal da conselleria ou organismo no que preste servi-
cio o afectado, o CES entende que debe explicitarse que a formalizacion de dita
integracion sexa realizada pola Direccion Xeral da Funcion Publica.

Art. 25.- “Procedemento sancionador”.

Neste artigo modificase o apartado 6 e engadese un novo apartado 8 ¢ arti-
go 16 da Lei 6/1991, do 15 de maio, de infraccions en materia de proteccion de
recursos maritimo-pesqueiros.

No que respecta & modificacion do apartado 6, establécese que as resolu-
cions condenatorias poden supofie-lo comiso de todolos aparellos, artes, ttiles, ins-
trumentos, vehiculos ou embarcacions de todo xénero empregados para a comision
dalgins dos feitos tipificados como infraccion nesta lei, especificandose que,
cando o uso dos citados obxectos sexa declarado como ilicito, poderan ser des-
truidos.

O CES considera necesario clarifica-la redacciéon do apartado 6, especifi-
cando que ditos obxectos s6 poderan ser destruidos no caso de que non sexan sus-

ceptibles dun uso licito de acordo coa sta normativa reguladora, e non polo mero
uso ilicito dos mesmos, como ocorre no caso dos vehiculos.

Art. 36.- “Creacion da Axencia para a Xestion Integrada, Calidade e
Avaliacion da Formacion Profesional”.

No apartado catro 4 b) deste artigo establécese, entre as funcidns relacio-
nadas co ambito da mellora da calidade do sistema de formacion profesional, a de
promove-la calidade dos tres subsistemas de formacion profesional, especifica,
ocupacional e continua.

O CES entende que onde di:

“(...) subsistemas de formacion profesional, especifica, ocupacional e conti-
nua.”

deberia dicir:

“(...) subsistemas de formacion profesional inicial, ocupacional e conti-

nua.”

No apartado catro 5 b) deste artigo establécese que a Axencia para a
Xestion Integrada, Calidade e Avaliacion da Formacion Profesional desenvolvera
todas aquelas funcions que lle sexan encomendadas polos o6rganos que dirixen a
execucion do Plan Galego de Formacion Profesional.

O CES entende necesario que se solicite informe previo 6 Consello Galego
de Formacion Profesional, antes de que sexan encomendadas novas funcidns a
Axencia para a Xestion Integrada, Calidade e Avaliacion da Formacion Profesional

Disposicion Adicional Décimo Novena.- “Comision do xogo”.

A Disposicion Adicional Décimo Novena modifica a Lei 14/1985, do 23 de
outubro, reguladora dos xogos e apostas en Galicia, no seu artigo 26, variando os
membros que integran a Comision de Xogo.

O CES entende que, dada a influencia do xogo noutros intereses economicos
e sociais, deberian engadirse como membros da Comision de Xogo, un represen-

tante da Confederaciéon de Empresarios de Galicia (CEG) e un representante de
cada un dos sindicatos mais representativos do sector.

Santiago de Compostela, 13 de febreiro de 2002

Ve eP.

O PRESIDENTE O SECRETARIO XERAL

Asdo: Luis Suarez-Llanos Gomez Asdo: Carlos Monclus Diez de Ulzurrun







